
Annotatsiya. Hayotining oxirida Parsons AGIL modelining yangi darajasini ishlab 

chiqishni boshladi, uni "Inson holati paradigmasi" deb ataydi.AGIL modelining yangi darajasi 

1974 yilning yozida kristallandi. U yangi paradigma g'oyalarini turli odamlar, ayniqsa Lidz, Foks 

va Garold Bershadi bilan ishlab chiqdi. Yangi metaparadigma jismoniy tizimni, biologik tizimni 

va Parsons telik tizim deb atagan narsani o'z ichiga olgan umumiy harakat tizimining muhitini 

ko'rsatdi. Telik tizim aniq metafizik ma'noda yakuniy qadriyatlar sohasini ifodalaydi. Parsons, 

shuningdek, ijtimoiy tizimlarning kod tuzilmasini va AGIL modelini osonlashtiradigan 

boshqaruvning kibernetik sxemasi mantig'ini yanada to'liqroq tushunish ustida ishladi. 

Kalit so`zlar: AGIL, model, paradigma, metafizik, kibernetik, indvid, utilital, motiv, 

konsepsiya, latent, paragmatik, egoist, ratsional, adaptatsiya, integratsiya, fidutsiar. 

TALCOTT PARSONS' AGIL FRAMEWORK 

Abstract. At the end of his life, Parsons began to develop a new level of the AGIL model, 

which he called the "Paradigm of the Human Condition". The new level of the AGIL model 

crystallized in the summer of 1974. He developed the ideas of the new paradigm with various 

people, especially Leeds, Fox and Harold Bershadi. The new metaparadigm showed a total action 

system environment that included the physical system, the biological system, and what Parsons 

called the telic system. The telic system represents the domain of ultimate values in a strictly 

metaphysical sense. Parsons also worked on a more complete understanding of the code structure 

of social systems and the cybernetic circuit logic of control that facilitates the AGIL model. 

Keywords: AGIL, model, paradigm, metaphysical, cybernetic, individual, utilitarian, 

motive, concept, latent, pragmatic, egoistic, rational, adaptation, integration, fiduciary. 

СТРУКТУРА AGIL ТАЛКОТТА ПАРСОНСА 

Аннотация. В конце своей жизни Парсонс приступил к разработке нового уровня 

модели AGIL, который он назвал «Парадигмой человеческого состояния». Новый уровень 

модели AGIL выкристаллизовался летом 1974 года. Он развивал идеи новой парадигмы с 

разными людьми, особенно с Лидсом, Фоксом и Гарольдом Бершади. Новая метапарадигма 

демонстрировала целостную систему действий, включающую физическую систему, 

биологическую систему и то, что Парсонс назвал телесной системой. Телесная система 

представляет собой область высших ценностей в строго метафизическом смысле. 

Парсонс также работал над более полным пониманием кодовой структуры социальных 

систем и логики кибернетической схемы управления, которая облегчает модель AGIL. 

Ключевые слова: AGIL, модель, парадигма, метафизический, кибернетический, 

индивидуальный, утилитарный, мотив, концепция, латентный, прагматический, 

эгоистический, рациональный, адаптация, интеграция, фидуциарный. 

 

Parsonsning sotsial harakat nazariyasi bu ikki yo‘lni murosaga olib kelishi lozim edi, ya’ni 

individlar xulq-atvorining ongliligi va ratsionalligi rad etmagan holda ijtimoiy tartibning shart-

sharoitlari va unga erishish mumkinligini ko‘rsatishi lozim edi. 

Parsons bunday nazariyani yaratish uchun sotsial harakatga “utilitar” qarashga asoslangan 

mavhum muholifatni yaratishdan boshlaydi. Bu “utilitar konsepsiya”ning mazmun-mohiyati 

individning harakatlari uning ichki motivlariga asoslanganligi va o‘ta samarali usullar bilan 

о`zining egoistik maqsadlariga erishishga yo‘naltirilganligi to`g`risidagi tasavvurni qamrab oladi.  

Sotsial harakatga bunday “pragmatik qarash - barchani barchaga qarshi qo‘yish — sotsial 

tartibsizlikka olib keladi, kelishuv va barqarorlikka erishuv ehtimolini yo‘qqa chiqaradi.  

Sotsiologik nazariya mumtozlarining asarlarini ko`rib chiqib, Parsons ularda individual 

harakat turli xil maqsadlar va ularga erishishning turli usullaridan birining vaziyat bilan 

chegaralangan ongli va ratsional tanlovi sifatida talqin etilgan, degan xulosaga keladi.  Parsons 

vaziyatnining ikki turini farqlaydi: o‘zgaruvchan va  o‘zgarmaydigan. Birinchisi inson tomonidan 

o‘zgartirilishi mumkin  bo‘lgan omillarni o‘z ichiga oladi, ular maqsadga erishish vositalari  

sifatida taqdim etilishi mumkin; ikkinchisi esa o‘zgarmaydi, ya’ni  harakatni aniqlaydigan shart-

sharoitlami qamrab oladi. Bundan  tashqari, har bir harakat ramziy darajada qayd etilishi zarur. 

Parsons barcha tizimlarga xos bo‘lgan to‘rtta funksiyaning nvariant jamlanmasi sifatida 

ifodalaydi: adaptatsiya (A), maqsadga erishish (G), integratsiya (I) va latentlik (L) yoki qadriyat 

modelini qo‘llab-quvvatlash. Bu to‘rt funksiya birlashib AGIL tizimini tashkil vadi. Demak, tizim 

yashab qolishi uchun quyidagi to‘rt funksiyani .ajarishi shart: 

1. Adaptatsiya: tizim tashqi muhitning kutilmagan vaziyatda paydo bo‘ladigan talablariga 

javob bera olishi kerak. U tashqi muhitga moslasha olishi va muhitni o‘z ehtiyojlariga 

moslashtirishi lozim. 

2. Maqsadga erishish: tizim o‘zining birlamchi maqsadlarini aniqlay olishi va unga 

erishishi shart. 

3. Integratsiya: tizim o‘z elementlarining o‘zaro munosabatlarini koordinatsiyalashi zarur. 

U shuningdek, qolgan uch funksional imperativlarning munosabatlarini boshqarishi zarur 

(A,G,I,L) 

4. Latent funksiyasi (qadriyat modelini qo'llab-quvvatlash):tizim individlarning 

motivatsiyasini ham, motivatsiyani keltirib chiqaruvchi va qo‘llab-quvvatlovchi madaniy 

namunalami ham oziqlantirishi, qollab-quvvatlashi va yangilab turishi zarur1. 

Parsons sotsial tizimlar haqida gapirar ekan, ularning har biri uchun qolgan uchtasi muhit 

bo‘lib xizmat qilishini nazarda tutadi,ya’ni sotsial tizim uchun madaniyat, shaxs, organizm bo‘lib 

xizmat qilsa, shaxs uchun - sotsial tizim, madaniyat, organizm, madaniyat uchun - sotsial tizim, 

shaxs, organizm, biologik organizm uchun -sotsial tizim, madaniyat, shaxs. Parsons bu to‘rtlikda 

asosiy o‘rinni sotsial tizimga beradi, chunki aynan sotsial tizim “harakatni real empirik tashkil 

etish va nazariy tahlilning mustaqil markazi” hisoblanadi. 

Sotsial tizimning quyi tizimlari quyidagilar: 

A) iqtisodiy tizim - sotsial tashkilot va tabiiy muhit o‘rtasida bog‘lovchi zveno 

(adaptatsiya); 

B) siyosiy tizim - maqsadga erishish funksiyasini bajarib, hukm chiqarish shakllarini, 

maqsadlarni standartlashtirish va ularga erishish yo‘lida resurslami yo‘naltirishni o‘z ichiga oladi; 

D) sotsietal hamjamiyat tizimi (sotsial nazorat) – integratsiya funksiyasini bajarib, sotsial 

nazoratning barcha institutlarini -qonunlardan tortib norasmiy qoidalargacha - o‘z ichiga oladi; 

E) fidutsiar tizimi (ijtimoiylashuv) - namunani qo‘lIab-quwatlash funksiyasini bajarib, 

insonni mavjud madaniy tizimlarga jalb etadi2 

Parsonsning sotsial tizimlari konsepsiyasini ko‘zdan kechira turib, uning jamiyatni qanday 

tushunishi xususida to'xtalib o‘tish lozim. Sotsiolog sotsial tizimva jamiyat tushunchalarini bir-

biriga bog‘lasa-da, ulami birlashtirmaydi. Uning fikricha, jamiyat sotsial tizimning o‘ziga xos tipi 

hisoblanadi, ya’ni u mustaqillikka, o‘z doirasida “o‘z muvozanati”ga erishgan. “Jamiyat-bu 

istalgan sotsial tizimlar universumi ichidagi shunday 

sotsial tizim tipiki, u o‘z doirasiga nisbatan eng yuqori mustaqillikka 

erishadi”-deb yozgan edi Parsons.3 

                                                      
1 Jorj Ritzer. Sotsiologik nazariya. Sakkizinchi nashr. Men Graw-Hill 2010. - B. 242 
2 Qarang: Kravchenko A.I. Sotsiologiya 2 tenge. Ob'ektiv orqali klassik nazariyalar sotsiologik tasavvur. - M.: Yurait, 

2014. - B. 544-545 
3 Parsons T. Jamiyat tushunchasi: tarkibiy qismlar va ularning munosabatlari // Amerika Sotsiologik fikr: Matnlar. - 

M., 1996. - B. 499George Ritzer. Sociological Theory. Eighth Edition. Me Graw-Hill 2010. — P. 242 

Parsonsda harakat strukturasi bir-biri bilan uzviy bog‘liq, lekin bir-birini taqazo 

etmaydigan “tahliliy jihatdan farqlanuvchi” tizimlaming o‘zaro ta’sirlashuvi sifatida namoyon 

bo'ladi. Ularning hammasi harakatga bir xil ta’sir o‘tkazadi. U yoki bu tizimning ustun kelishi 

vaziyatga bog‘liq. Har bir tizim boshqa tizimlar bilan axborot almasha turib, o‘z chegaralarini 

ushlab turishga va integratsiyaga intiladi. Tizimlar ierarxisiga muvofiq, nisbatan yuqoriroq axborot 

darajasidagi tizim boshqalarining xulq-atvori ustidan nazorat qilish vazifasini bajaradi. 

Sotsial tizim konsepsiyasini qarab chiqishdan oldin Parsons tomonidan kiritilgan yana bir 

tushuncha – “tipik o'zgaruvchilar” tushunchasiga to‘xtalib o‘tish zarur bo‘ladi. Avvaliga uni 

Parsons “sotsial tizimda rollarning turlarini tasniflash” uchun qo‘llanilgan bo‘lsa, keyinchalik 

“sotsial harakat va sotsial tizimlami tahlil qilish uchun koordinatlaming asosiy nazariy tizimi” 

sifatida talqin etildi. 

